Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ioseba Eceolaza Latorre jaunak aurkeztutako galdera, Toki Administrazioko Batzordeak 2008ko apirilaren 29an hartutako erabakia ez betetzeko arrazoiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Toki Administrazioko Batzordean izapidetzea.

Iruñean, 2009ko martxoaren 23an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Ioseba Eceolaza Latorrek, Legebiltzarreko Erregelamenduaren babesean, honako galdera hau aurkeztu du, Toki Administrazioko kontseilariak Toki Administrazioko Batzordean ahoz erantzun dezan.

Martxoaren 12 eta 13ko Osoko Bilkuran, parlamentari honek galdera bat egin zion Toki Administrazioko kontseilari Salanueva andreari, jakiteko Nafarroako Gobernuak toki entitateei eskatu behar dien bete dezaten Sinboloei buruzko Legearen xedapen iragankorra, sinbolo frankistak kentzeari buruzkoa.

Oraingoan galdetu nahi diot Toki Administrazioko kontseilariari Nafarroako Parlamentuak onetsi eta 2008ko apirilaren 29ko Nafarroako Parlamentuko Aldizkari Ofizialean argitaraturiko Erabaki bati buruz. Erabakiak honela dio:

“Nafarroako Parlamentuak Nafarroako Gobernua premiatzen du plan bat presta dezan Nafarroan dauden ikur frankistak 2008an zehar kentzeko.”

Hala, parlamentari honek hauxe jakin nahi du:

Zergatik ez da bete aipatu mozioaren lehen erabaki proposamena?

